
Индекси 

 

 Доверба во граѓанскиот 
сектор 

2021  2018 2016 2015 2013 2010 2008 2007 2006 

Граѓански организации 48,3 ↑↑ 43,0 41,3 50,5 59,3 42,5 41,2 45,4 50,3 

Цркви и верски заедници 62,8 ↑↑↑ 51,2 59,5 57,9 66,9 62,9 65,6 65,6 68,4 

Синдикати 48,8 ↑↑↑ 21,9 29,0 35,3 35,9 25,3 20,1 17,9 21,9 

Стопански комори 50,0 ↑↑↑ 25,8 31,0 35,9 36,8 28,5 23,3 24,3 29,9 

Организации на 
работодавачи 

47,4 ↑↑↑ 25,3 29,6 36,5 35,6 27,2 - - - 

Неформални групи на граѓани 49,1 ↑↑ 40,2 33,0 40,6 - - - - - 

Индекс на доверба во 
организации од граѓанскиот 
сектор 

51,1 ↑↑↑ 34,6 37,2 42,8 46,9 37,3 37,6 38,3 42,6 

 

Легенда 

↔ без или незначителни промени 

Без или незначителни промени = 0 – 3 процентни 

поени   

Мали промени = 3,01 – 5 процентни поени   

Умерени промени = 5,01 –10 процентни поени   

Големи промени = над 10 процентни поени   

↑ мало зголемување 

↓ мало опаѓање 

↑↑ умерено зголемување 

↓↓ умерено опаѓање 

↑↑↑ големо зголемување 

↓↓↓ големо опаѓање 

Вовед 

Во овој извештај се анализирани наодите од анкетата „Довербата во институциите и во 

граѓанското општество во Република Македонија“, кои се однесуваат на граѓанското 

општество1, а која беше спроведена по деветти пат на национален репрезентативен 

примерок на граѓаните на Република Македонија2. Целта на истражувањето беше да се 

испита довербата на граѓаните во институциите и во граѓанското општество.  

Оваа година извештајот е подготвен во рамките на програмата за поддршка на 

граѓанското општество „Цивика мобилитас“ на Швајцарската амбасада од страна на 

Македонскиот центар за меѓународна соработка (МЦМС). МЦМС му ја довери анкетата 

на јавното мислење, врз којашто се базира овој извештај, на М-проспект, чија 

одговорност беше и методолошката исправност на анкетата. Повеќе информации за 

МЦМС и Цивика мобилитас се дадени на крајот од извештајот. 

Термини и дефиниции 

Во македонската јавност и во стручните кругови не постои взаемно разбирање на 

концептот (дефиницијата) на граѓанското општество. Во овој извештај е употребена 

дефиницијата од Цивикус - Индексот на граѓанското општество во Македонија (МЦМС, 

2009). Оваа дефиниција гласи „Граѓанското општество е дел од општествениот простор 

надвор од семејството, државата и пазарот, кој е создаден од страна на индивидуални 

и колективни акции, организации и институции заради постигнување заеднички 

интереси“. 

Според оваа дефиниција, во граѓанското општество се опфатени здруженијата и 

фондациите, стопанските комори, организациите на работодавачите, синдикатите, 

политичките партии и верските заедници. 

Методологија и пристап 

Истражувањето е спроведено со телефонска анкета на национално репрезентативен 

примероко до 1007 испитаници во периодот од 10 до 23 ноември 2021 година. 

Прашалник 
Прашањата се подготвени од работна група во МЦМС, а за исполнување на целите на 

истражувањето, со прашалникот беа опфатени следните варијабли: 

- Доверба – општо (социокултурни норми); 

- Доверба во граѓанското општество; 

- Доверба во граѓанските организации; 

- Познавање и мислење за граѓански организации во Македонија; 

- Толеранција; 

- Социодемографски карактеристики. 

 
1 Извештајот за довербата во луѓето и институциите е објавен посебно и може да се најде на: 
https://mcms.mk/mk/za-nasata-rabota/istrazuvana-i-publikacii/istrazuvana/2458-opshta-doverba-i-doverba-vo-
instituciite-2021.html  
2 Претходните извештаи може да се најдат на: https://mcms.mk/mk/za-nasata-rabota/istrazuvana-i-
publikacii/istrazuvana.html  

https://mcms.mk/mk/za-nasata-rabota/istrazuvana-i-publikacii/istrazuvana/2458-opshta-doverba-i-doverba-vo-instituciite-2021.html
https://mcms.mk/mk/za-nasata-rabota/istrazuvana-i-publikacii/istrazuvana/2458-opshta-doverba-i-doverba-vo-instituciite-2021.html
https://mcms.mk/mk/za-nasata-rabota/istrazuvana-i-publikacii/istrazuvana.html
https://mcms.mk/mk/za-nasata-rabota/istrazuvana-i-publikacii/istrazuvana.html

Во овој извештај се опфатени варијаблите кои се однесуваат на довербата и ставовите 

на граѓаните за граѓанското општество и толеранцијата. Прашалникот е даден во прилог 

1. 

Примерок 
Анкетата беше спроведена на репрезентативен примерок од 1007 испитаници. 

Популациската рамка на примерокот беше население постаро од 18 години, а 

критериуми за репрезентативност беа: пол, етничка припадност, возраст, место на 

живеење и региони.  

Од 1007 испитаници, 50,1% беа жени, а 49,7% мажи. Во однос на етничката застапеност 

етничките Македонци беа застапени со 70,7%, етничките Албанци со 24,2%, другите 

етнички групи беа застапени со 4,9%. Во однос на местото на живеење, селската 

популација беше застапена со 34,4%, додека градската со 38,0%, а градот Скопје со 

27,6%. Целосен преглед на примерокот е даден во прилогот.  

 

Обработка и прикажување на резултатите 
Собраните податоци се обработени со честота и пропорција на одговорите. Податоците 

се со маргина на грешка од +/- 3 %. Резултатите се прикажани во графикони на ниво на 

целиот примерок. Освен со графикони, податоците се прикажани и во бројки. 

Покрај бројките е прикажан трендот во однос на резултатите од 2018 година за 

афирмативните одговори (на пр. има доверба), за оние податоци кои се споредливи со 

истражувањето од 2018 година. Легендата на симболите е следна: 

 

↔ без или незначителни промени 

Без или незначителни промени = 0–3 процентни 
поени   
Мали промени = 3,01–5 процентни поени   
Умерени промени = 5,01–10 процентни поени   
Големи промени = над 10 процентни поени   

↑ мало зголемување 

↓ мало опаѓање 

↑↑ умерено зголемување 
↓↓ умерено опаѓање 

↑↑↑ големо зголемување 

↓↓↓ големо опаѓање 
 

За подобрување на употребната вредност на извештајот и можноста за анализа и 

споредба употребени се и индекси (показатели).  

Незначително малцинство се употребува за одговори помалку од 10 % од примерокот, 

мало малцинство за 11 % до 30 %, малцинство за 30 % до 50 %, мнозинство за 51 % до 

70 % и големо мнозинство за повеќе од 70 %. 

Во извештајот не се коментирани социодемографските анализи за помалобројните 

етнички заедници и политичките партии со помалку симпатизери поради нивното мало 

учество во националниот примерок. 

Во извештајот во одредени табели и графикони не се прикажани резултатите за „не 

знам“ и „без одговор“, поради што збирот на сите одговори не е 100 %. Тоа е направено 

за потребите за поедноставно прикажување на резултатите. 

I Доверба во граѓанското општество  

По падот во 2016 година, довербата во граѓанското општество продолжува да расте и 

во 2021 година изнесува 48,3% што е за 5,3 процентни поени повисоко од онаа во 2018 

година.  Имено, општо довербата во граѓанскиот сектор е мнозинска и изнесува 51,6 % 

и бележи умерено зголемување за 8,3 пп во однос на 2018 година. Во овој дел од 

извештајот се прави подетален преглед на довербата внатре во самото граѓанско 

општество, како и на ставовите на граѓаните за одредени прашања поврзани со 

граѓанските организации. 

Доверба во чинителите на граѓанското општество 

Графикон I.1. Колку доверба имате во:  

 

Мнозинска и највисока во однос на другите чинители на граѓанското општество е 

довербата во црквите и верските заедници и изнесува 62,6%. На второ место или 

половина од испитаниците имаа доверба во стопанските комори, додека довербата во 

другите чинители се незначително под 50%. Па така, неформалните групи уживаат 

доверба кај 49,1% од испитаниците, синдикатите кај 48,8%, граѓанските организации кај 

48,3% и организациите на работодавачи кај 47,4%. Споредено со претходното 

истражување направено во 2018 година, кај сите чинители има зголемување на 

довербата. Умерено е зголемувањето кај граѓанските организации и неформалите 

групи, додека кај сите други чинители, зголемувањето е значително и се движи од 11,6 

до 26,9  процентни поени (пп). Најголемо поместување во довербата има кај 

синдикатите.  

Граѓанските организации уживаат поголема доверба кај младите луѓе. Поддршката 

мнозинска и највисока кај оние меѓу 18 и 29 години и изнесува 56,4%. Со зголемувањето 

на возраста, опаѓа довербата па кај граѓани над 65 години таа паѓа на 34,1%. И 

47,4

48,3

48,8

49,1

50,0

62,8

48,0

48,5

47,9

47,1

46,7

35,3

,0 10,0 20,0 30,0 40,0 50,0 60,0 70,0

Организации на работодавачи

Граѓански организации (здруженија и фондации)

Синдикати

Неформални групи (здружувања) на граѓани

Стопански комори 

Цркви и верски заедници

нема има

образованието влијае на довербата во граѓанските оргнаизации. Највисока е довербата 

кај оние со завршени постипломски студии и изнесува 63,6%, за разлика од 

испитаниците кои завршиле основно образование чија доверба е 38,0%. Во поглед на 

етничката припадност, етничките Албанци имаат поголема доверба во ГО (59,8%) за 

разлика од етничките Македонци (44,4%). Многу слични се показателите за 

неформалните групи. 

Што се однесува до црквите и верските заедници, нема значителни социодемографски 

отстапувња. Интересно е да се спомне дека симпатизерите на СДСМ (81,1%) и ДУИ 

(75,7%) имаат повисока доверба во црквите и верските заедници од оние на ВМРО-

ДПМНЕ (70,9%). Синдикатите имаа поголема доверба кај етничките Албанци (62,7%) за 

разлика од етничките Македонци (45,1%), како и кај симпатизерите на СДСМ (65,0%) и 

ДУИ (72,8%), додека довербата од симпатизерите на ВМРО-ДПМНЕ е 50,3%.  

Кај стопанските комори (СК) и организациите на работодавачи (ОР) 

социодемографските карактеристики исто влијаат на одговорите. Па така, поголема е 

довербата кај етничките Албанци (60,2% кај СК и 59,4% кај ОР) во однос на довербата 

на етничките Македонци (47,2% кај СК и 44,2% кај ОР). И овде, поголема доверба се 

забележува кај симпатизерите на ДУИ (71,8% кај СК и 72,8% кај ОР) и СДСМ (65,0% кај 

СК и 65,7% кај ОР) во однос на симпатизерите на ВМРО-ДПМНЕ (55,8% кај СК и 52,3% 

кај ОР).  

Ставови за граѓанските организации 

Истражувањето на довербата на граѓаните во граѓанското општество, вклучува и 

можност за подлабинско согледување на ставовите на граѓаните во врска со граѓанските 

организации. На прашањето дали организациите се основаат и дејствуваат за личен 

или јавен интерес, малцинство од граѓаните (44,4 %) сметаат дека се основани и 

дејствуваат за остварување на лични интереси на поединци, додека пак мало 

малцинство (23,7%) од граѓаните сметаат дека организациите се основани и дејствуваат 

за да остваруваат јавен и/или поширок интерес, а малцинство (31,9%) граѓани 

одговориле дека не знаат или воопшто не одговориле на прашањето.  

Графикон I.2. Ставови за граѓанските организации – за општ или личен интерес 

 

24%

44%

32%
Граѓанските организации се основани и 
дејствуваат за да остваруваат јавен и/или 
поширок интерес

Граѓанските организации се основани и 
дејствуваат за остварување на лични интереси 
на поединци

Не знам/без одговор

Споредено со ставот на граѓаните во претходните години, има влошување на 

перцепцијата на граѓаните за тоа дали организациите се основаат и дејствуваат за да 

остварат јавен и/или поширок интерес и споредено со претходните години најнизок е 

процентот на испитаници кои што сметаат дека граѓанските организации се основаат и 

дејствуваат за да остваруваат јавен и/или поширок интерес.  

Табела I.1. Ставови за граѓанските организации – за општ или личен интерес 2010-2021 % 

Ставови 2021 2018 2016 2015 2013 2010 

Граѓанските организации се основани и 
дејствуваат за остварување на лични 
интереси на поединци 

44,4 38,3 42,6 36,4 44,1 55,9 

Граѓанските организации се основани и 
дејствуваат за да остваруваат јавен и/или 
поширок интерес 

23,7 27,3 43,8 33,8 42,6 23,8 

 
Некои од социодемографските карактеристики влијаат на одговорите на испитаниците. 

Разлика за ова прашање се јавува меѓу етничките Македонци и етничките Албанци, 

односно 28,5% етнички Македонци наспроти 8,2% етнички Албанци сметаат дека 

граѓанските организации се основани и дејствуваат за остварување јавен и/или поширок 

интерес. Мнозинството етнички Албанци (55,7%) одговориле дека не знаат или воопшто 

не одговориле на прашањето. Слична е разликата за ова прашање и кај симпатизерите 

на различните политички партии. Речиси половина (49,0%) од симпатизерите на СДСМ 

сметаат дека граѓанските организации се основани и дејствуваат за остварување јавен 

и/или поширок интерес, додека пак четвртина (25,1%) од симпатизерите на ВМРО-

ДПМНЕ и незначително малцинство (4,9%) од симпатизерите на ДУИ ги имаат истите 

ставови.  

Табела I.2. Влијание на етничката и партиската определба врз ставови на испитаниците 
за општ или личен интерес (%) 

Ставови Етн. Мак Етн. Алб ВМРО СДСМ ДУИ 

Граѓанските организации се основани и 
дејствуваат за остварување на лични 
интереси на поединци 

47,2 36,1 44,2 29,4 37,9 

Граѓанските организации се основани и 
дејствуваат за да остваруваат јавен 
и/или поширок интерес 

28,5 8,2 25,1 49,0 4,9 

Не знам  20,9 48,8 28,1 18,9 53,4 

 
Вкупно 44,3% од испитаниците сметаат дека граѓанските организации се организирани 

и финансирани од странски држави и нивни фондации само за да им служат ним, на 

странските интереси. Овој процент е зголемен  за 7,1 пп во однос на 2018 година кога 

изнесувал 37,2%, и највисок е во споредба со резултатите од сите истражувања 

направени од 2010 година. За околу една четвртина од граѓаните (26,3%), граѓанските 

организации се организирани од страна на граѓаните со цел да се оствари заедничко 

општо добро. 

График I.3 – Ставови за граѓанските организации – за граѓаните или за странските 
интереси? (%)

 

 

Табела I.3. Ставови за граѓанските организации за периодот 2010-2021 г. (%) 

Ставови 2021 2018 2016 2015 2013 2010 

Граѓанските организации се организирани и 
финансирани од странски држави и нивни фондации 
само за да им служат ним, на странските интереси 

44,3 37,2 42,4 33,3 35,9 38,8 

 Граѓанските организации се организирани од страна на 
граѓаните со цел да се оствари заедничко општо добро 

26,3 
 

29,1 44 35,3 50,5 34,3 

 
Етничката припадност има влијае на ставовите на испитаниците за ова прашање.  

Речиси половина (47,8%) од етничките Македонци и 34,8% од етничките Албанци  

сметаат дека граѓанските организации се организирани и финансирани од странски 

држави и нивни фондации само за да им служат ним, на странските интереси.  Во врска 

со другиот став, вкупно 31,7% од етничките Македонци се согласуваат дека граѓанските 

организации се организирани од страна на граѓаните со цел да се оствари заедничко 

општо добро за  разлика од 8,2% од етничките Албанци  кои е согласуваат со овој став. 

Повеќе од половина од етничките Албанци (55,7%) не знаат, односно немаат став за 

ова прашање, споредено со незначително малцинство на етнички Македонци (8.2%). На 

ставовите на испитаниците влијаела и нивната политичка ориентација. Имено, како што 

е прикажано во табелата I.4., симпатизерите на ВМРО-ДПМНЕ значително повеќе се 

согласуваат со ставот дека граѓанските организации се организирани и финансирани од 

странски држави и нивни фондации само за да им служат ним, на странските интереси 

наспроти симпатизертите на СДСМ и ДУИ. Од друга страна пак симпатизерите на СДСМ 

позначително го поддржуваат ставот дека граѓанските организации се организирани од 

страна на граѓаните со цел да се оствари заедничко општо добро. Мнозинство (55,7%) 

етнички Албанци, односно мнозинство (61,2%) симпатизери на ДУИ не заземаа став по 

ова прашање.  

26,3

Табела I.4. Влијание на етничката и партиската определба врз ставови за работата на 
граѓанските организации (%) 

Ставови 
Етн. 
Мак 

Етн. 
Алб 

ВМРО-
ДПМНЕ 

СДСМ ДУИ 

Граѓанските организации се организирани и 
финансирани од странски држави и нивни 
фондации само за да им служат ним, на 
странските интереси 

47,8 34,8 43,7 28,0 31,1 

Граѓанските организации се организирани од 
страна на граѓаните со цел да се оствари 
заедничко општо добро 

31,7 8,2 28,6 52,4 5,8 

Не знам 17,6 55,7 26,6 18,2 61,2 

 
Кога станува збор за транспарентноста и отчетноста на граѓанските организации, во 

2021 г., речиси половина од испитаниците (47,9%) сметаат дека граѓанските 

организации дејствуваат нетранспарентно и не даваат јавен отчет за својата работа и 

финансии. Иако може да се види пад за 7,2 пп во однос на 2018 година, сепак станува 

збор за висок процент за прашање за кое граѓанските организации особено се залагаат. 

Околу една четвртина (26,4%) сметаат дека организациите дејствуваат транспарентно 

и даваат јавен отчет за својата работа и финансии. Во споредба со претходните години, 

иако има намалување на процентот на граѓани кои сметаат дека организациите 

дејствуваат нетранспарентно, сепак има намалување и на процентот на граѓани кои 

сметаат дека организациите дејствуваат транспарентност, односно зголемен е 

процентот (25,7%) на граѓани кои изјавиле дека немаат став по прашањето или не 

одговориле на истото.   

График I.4. – Ставови за транспарентноста и отчетноста на граѓанските организации  (%) 

Табела I.5. Ставови за транспарентноста и отчетноста на граѓанските организации за 
периодот 2013-2021 г. (%) 

Ставови 2021 2018 2016 2015 2013 

Граѓанските организации дејстуваат транспарентно и 
даваат јасен отчет за својата работа и финансии 

26,4 31,5 30,9 20,9 33,3 

Граѓанските организации дејстуваат нетранспарентно 
и не даваат јасен отчет за својата работа и финансии 

47,9 55,1 49,3 35,3 44,2 

  

Во поглед на ставовите за транспарентноста и отчетноста на работата на граѓанските 

организации, 30,2% од етничките Македонци сметаат дека граѓанските организации 

дејствуваат транспарентно и даваат јасен отчет за својата работа и финансии, додека 

пак мало малцинство (13,3%) на етнички Албанци го делат истото мислење. Што се 

однесува до влијанието на политичката ориенатација на испитаниците на нивните 

одговори, може да се забележи дека речиси половина од симпатизерите на СДСМ 

сметаат дека граѓанските организации дејстуваат транспарентно и даваат јасен отчет 

за својата работа и финансии, кај  симпатизерите на ВМРО-ДПМНЕ тој број е една 

третина (33,2%), а најнизок е кај симпатизерите на ДУИ и изнесува 14,6%. 

 
Табела I.6. Влијание на етничката и партиската определба врз ставови за 
транспарентноста  и отчетноста на граѓанските организации (%) 

Ставови 
Етн. 
Мак 

Етн. 
Алб 

ВМРО-
ДПМНЕ 

СДСМ ДУИ 

Граѓанските организации дејстуваат транспарентно и 
даваат јасен отчет за својата работа и финансии 

30,2 13,3 33,2 49,0 14,6 

Граѓанските организации дејстуваат нетранспарентно 
и не даваат јасен отчет за својата работа и финансии 

50,8 41,8 46,2 30,8 39,8 

Не знам 17,7 40,6 20,1 20,3 38,8 

 
Граѓаните беа прашани за нивните ставови за влијанието на граѓанските организации 

во општеството. Половина од испитаниците (50,8%) сметаат дека граѓанските 

организации имаат влијание во општеството, додека 48,0% пак сметаат дека влијаат во 

креирањето на јавните политики. Во поглед на фокусот на делување на граѓанските 

организации, 47,9% од граѓаните се согласуваат дека работат на задоволување на 

итните општествени потреби, а речиси ист процент (48,5%) од испитаниците сметаат 

дека организациите обезбедуваат услуги за општествени потреби. Повеќе од половина 

од граѓаните (52,9%) сметаат дека граѓанските организации се отворени за граѓаните и 

дека ги информираат, а скоро половина (49,2%) сметаат дека организации ги 

оспособуваат и едуцираат граѓаните. Мнозинство (52,4%) од граѓаните сметаат дека 

граѓанските организации дејствуваат транспарентно и даваат јавен отчет за својата 

работа и финансии. Може да се забележи разлика во одговорите на ова и претходното 

прашање каде граѓаните имаа опција да изберат одговор „не знам“. Една четвртина кои 

го избрале тој одговор може да укажуваат дека околу 25% од граѓаните не се целосно 

уверени во транспратентноста и отчетноста на граѓанските организации.  

График I.5. – Ставови за работата на граѓанските организации  (%)  

 

Граѓанските организации и политичките партии 

Проверката на ставовите на граѓаните за врската меѓу политичките партии и граѓанските 

организации, покажа дека се речиси рамномерно поделени. Имено, 29% сметаат дека 

политичките партии и лидери кога имаат партиски интереси ги присвојуваат ставовите 

на граѓанските организации, а кога немаат ги осудуваат како блиски на другата страна, 

една четвртина (25,5%) сметаат дека политичките партии и лидери основаат граѓански 

организации зад кои се кријат и ги користат како свои гласноговорници, а 18,8% од 

граѓаните сметаат дека политичките партии ги почитуваат граѓанските организации и 

водат сметка за нивните ставови.  

График I.6.– Ставови за политичките партии и граѓанските организации (%) 

Пораснал бројот на оние кои сметаат дека политичките партии основаат граѓански 

организации зад кои се кријат и ги користат како свои гласноговорници од 20,9% во 2018 

на 25,5% во 2021 година. Од друга страна пак, се намалил бројот на оние кои сметаат 

дека политичките партии и лидери кога имаат партиски интереси ги присвојуваат 

ставовите на граѓанските организации, а кога немаат ги осудуваат како блиски на 

другата страна. По ова прашање, во последните десет години има значително поголема 

варијација и се движи меѓу 24,4% во 2015 година и 51,3% во 2010 година. Зголемен е 

бројот на граѓани кои сметаат дека политичките партии ги почитуваат граѓанските 

организации и водат сметка за нивните ставови, иако и за ова прашање има варијации 

низ годините.  

 

Табела I.7. Ставови за политичките партии и граѓанските организации за периодот 2010-
2021 г. (%) 

Ставови 2021 2018 2016 2015 2013 2010 

Политичките партии основаат граѓански организации 
зад кои се кријат и ги користат како свои 
гласноговорници 

25,5 20,9 25,6 23,9 20,6 22,7 

Политичките партии кога имаат партиски интереси ги 
присвојуваат ставовите на граѓанските организации, а 
кога немаат интерес ги осудуваат како блиски на 
другата страна 

29,0 32,3 38,3 24,4 43,5 51,3 

Политичките партии ги почитуваат и водат сметка за 
ставовите на граѓанските организации и вклучуваат во 
носењето на одлуки на национално и локално ниво 

18,8 11,6 18,6 11,3 17,8 10,3 

 
Во табелата I.8 може да се види влијанието на социодемографските особености во 

одговорите на испитаниците особено кај етничката припадност и партиската 

приврзаност.  Разлики се јавуваат кај сите ставови со исклучок на ставот дека 

политичките партии кога имаат партиски интереси ги присвојуваат ставовите на 

граѓанските организации, а кога немаат интерес ги осудуваат како блиски на другата 

страна. Симпатизерите на ВМРО-ДПМНЕ повеќе веруваат дека политичките партии 

основаат граѓански организации зад кои се кријат и ги користат како свои 

гласноговорници отколку симпатизерите на ДУИ и СДСМ. Помал е процентотна 

симпатизери на ДУИ и симпатизери на ВМРО-ДПМНЕ веруваат дека политичките 

партии ги почитуваат и водат сметка за ставовите на граѓанските организации и 

вклучуваат во носењето на одлуки на национално и локално ниво, наспроти 

симпатизерите на СДСМ. 

Табела I.8. Влијание на етничката и партиската определба врз ставови на испитаниците 
(%) 

Ставови 
Етн. 
Мак 

Етн. 
Алб 

ВМРО-
ДПМНЕ 

СДСМ ДУИ 

Политичките партии основаат граѓански 
организации зад кои се кријат и ги користат 
како свои гласноговорници 

30,5 12,7 25,6 17,5 14,6 

Политичките партии кога имаат партиски 
интереси ги присвојуваат ставовите на 
граѓанските организации, а кога немаат 
интерес ги осудуваат како блиски на другата 
страна 

28,8     28,7 27,1 21,7 28,2 

Политичките партии ги почитуваат и водат 
сметка за ставовите на граѓанските 
организации и вклучуваат во носењето на 
одлуки на национално и локално ниво 

22,3 6,6 23,1 41,3 4,9 

 

Доверба во граѓанските организации по подсектори на 
делување 

Со истражувањето беше проверувана довербата на граѓаните во граѓанските 

организации по подсекторите во кои тие делуваат. Во 2021 година најголема доверба 

граѓаните имаат во организациите кои делуваат на полето на жени и родови прашања, 

по нив се оние кои делуваат на полето на социјална грижа, хуманитарните организации 

и организациите кои работат на заштита на животната средина и природата. Најниска 

доверба, од потсекторите кои беа проверувани, уживаат организациите кои делуваат во 

полето на руралниот развој и меѓуетничките односи.   

График I.7. Доверба во граѓанските организации според подсекторите на делување (%) 

Во споредба со 2018, довербата на граѓаните во граѓанските организации во сите 

потсектори бележи раст кој се движи од 4,3 пп во потсекторот социјална грижа, 

хуманитарни до 13,5 пп во потсекторот меѓуетнички односи.  

Табела I.9. Доверба во подсекторите на граѓански организации во 2021 и 2018г. (%) 

Под-сектор 
Има 
2021 

Нема  
2021 

Има 
2018 

Нема 
2018 

Демократија и владеење на право 48,1 49,7 39,5 50,5 

Човекови права (деца, стари лица, лица со хендикеп и 
ЛГБТ) 

51,5 46,1 45,4 43,7 

Жени и родови прашања 53,0 44,2 45,4 41,7 

Животна средина и природа (екологија) 52,8 43,9 46,4 44,3 

Меѓуетнички односи 47,2 49,0 33,7 55,8 

Социјална грижа, хуманитарни 52,8 43,5 48,5 44,2 

Развој на граѓанско општество 48,2 48,4 36,1 51,7 

Рурален развој 46,9 48,6 - - 

Образование, наука и истражување 50,0 44,7 - - 

Информации, комуникации и медиуми 51,2 42,7 - - 

Доверба во граѓанските организации од македонската 
дијаспора 

Вкупно 43,8% од граѓаните имаат доверба во граѓанските организации од македонската 

дијаспора. Само 3,2% од испитаниците знаат за личност или организација од 

дијаспората што придонела за нивната заедница. Граѓаните (32 испитаника) кои навеле 

дека знаат личност или организација од дијаспората што придонела за нивната 

заедница најчесто изјавиле дека тоа се различни иселеници од дијаспората без да 

наведат конкретно име.  Сепак, се спомнуваат и имиња меѓу кои: Ѓорѓија Џорџ 

Атанасовски; Македонско сонце; Македонски комитет, Хуманитарна организација 

Ангелчиња; Џон Битов и Мајк Зафировски.  

Од друга страна пак, мнозинството симпатизери на политичките партии ВМРО-ДПМНЕ, 

СДСМ и ДУИ имаат доверба во граѓанските организации од дијаспората, при што 

предводат симпатизерите на СДСМ со 68,5%.  

График I.8. Доверба во граѓанските организации од дијаспората кај симпатизерите на 
ВМРО-ДПМНЕ, СДСМ и ДУИ 

Заклучоци 

• Значителен раст на индексот на доверба во граѓанскиот сектор од 34,6 во 

2018 на 51,1 во 2021 

Растот е значителен кај црквите и верските заедници, синдикатите, стопанските 

комори и организациите на работодавачи. Умерен е кај граѓанските организации и 

неформалните групи на граѓани. 

Мнозинска доверба уживаат црквите и верските заедници (62,8%) и стопанските 

комори (50,0%).  

• Перцепциите му даваат предност на личнот наспроти општиот интерес во 

работата на ГО 

По намалувањето во 2018г. (38,3%), повторно е зголемен бројот на оние кои 

сметаат дека ГО се основани за остварување на лични интереси на поединци 

(44,4%). Побројни меѓу нив се етничките Македонци и симпатизерите на ВМРО-

ДПМНЕ. 

• Зголемен е процентот на оние кои сметаат дека ГО се организирани и 

финансирани од странски држави 

Вкупно 44,3% од граѓаните се приврзаници на тој став, за разлика од 26,3% кои 

сметаат дека ГО се организирани од граѓаните и работат за заедничко општо 

добро.Поддршката на овој став е поголема кај етничките Македонци и 

симпатизерите на ВМРО-ДПМНЕ 

• Речиси половина од испитаниците ги перципираат ГО како нетранспарентни  

Иако има опаѓање во однос на 2018 (55,1%), сепак процентот на оние кои сметаат 

дека ГО не дејствуваат транспарентно и не даваат јасен отчет за својата работа 

(47,9%) е висок и бара поголем ангажман за промена на овие перцепции. 

• Има благо подобрување во ставовите на граѓаните за односите меѓу 

политичките партии и граѓанските организации.  

Незначително е намален процентот на граѓани кои сметаат дека политичките 

партии ги присвојуваат ставовите на граѓанските организации кога имаат партиски 

интереси, а кога немаат интерес ги осудуваат како блиски на другата страна и 

изнесува 29,0 %, а зголемен е процентот на граѓани кои сметаат дека политичките 

партии ги почитуваат граѓанските организации и водат сметка за нивните ставови 

(18,8%).  

• Граѓаните покажуваат повисока доверба кога се прашани за конкретна 

област на делување на граѓанските организации.  

Општата доверба во граѓанските организации е 48,3 %, но таа расте кога граѓаните 

се прашани за конкретни подсктори. Довербата е мнозинска јас шест од 10-те 

понуделни подсектори. Организациите кои делуваат на полето на жени и родови 

прашања, социјална грижа, хуманитарните организации, животна средина и 

природа; човекови права; информации, комуникации и медиуми; образование, 

наука и истражување уживаат доверба поголема од општата доверба во 

граѓанските организации.  

• Вкупно 4,5 пп е разликата во довербата меѓу ГО кои работат во земјава и 

оние од дијаспората  

Довербата кон ГО од дијаспората изнесува 43,8%. Мнозинство на симпатизерите 

на трите политички партии (СДСМ, ВМРО-ДПМНЕ и ДУИ) имаат доверба во овие 

ГО. Иако е релативно висока довербата, многу е мал бројот на оние кои знаат 

личност или организација од дијаспората што придонела за нивната заедница.  



17 
 

ПРИЛОГ 1. Прашалник 

Доверба во граѓанското општество 
 
П 1. Наведете колку доверба имате во:  

 
 Целосна 

доверба 

Делумна 

доверба 

Делумна 

недоверба 

Целосна 

недоверба 
НЗ БО 

 Граѓански организации (невладини, 

здруженија и фондации)  
1 2 3 4 99 0 

 Цркви и верски заедници  1 2 3 4 99 0 

 Синдикати 1 2 3 4 99 0 

 Стопански комори 1 2 3 4 99 0 

 Организации на работодавачи 1 2 3 4 99 0 

 
Неформални групи (здружувања на 

граѓани) 
      

 

П 2. Со која од следните изјави се согласувате:  

1 - Граѓанските организации се основани и дејствуваат за да остваруваат јавен и/или поширок 

интерес. 

2 - Граѓанските организации се основани и дејствуваат за остварување на личните интереси на 

поединци.  

99 -   Не знам  

0 -  Без одговор  

 

П 3. Со која од следните изјави се согласувате: 

1 -  Граѓанските организации се организирани од страна на граѓаните со цел да се оствари 

заедничко општо добро. 

2 - Граѓанските организации се организирани и финансирани од странски држави и нивни 

фондации само за да им служат ним, на странските интереси. 

99 -  Не знам (НЕ ЧИТАЈ) 

0 -  Без одговор (НЕ ЧИТАЈ) 

 

П 4. Со која од следните изјави се согласувате 

1. Граѓанските организации дејствуваат транспарентно и даваат јавен отчет за својата 

работа и финансии 

2. Граѓанските организации дејствуваат нетранспарентно и не даваат јавен отчет за својата 

работа и финансии 

3. 99 -   Не знам  

4. 0 -  Без одговор  

 

П 5. Колку се согласувате со следните изјави 

 

 
Се 

согласувам 

Делумно 

се 

согласувам 

Не се 

согласувам 

Воопшто 

не се 

согласувам 

НЗ БО 

  

Граѓанските организации 

дејствуваат транспарентно и даваат 

јавен отчет за својата работа и 

финансии 

1 2 3 4 99 0 

  

Граѓанските организации се 

отворени за граѓаните и ги 

информираат граѓаните 

1 2 3 4 99 0 

Се 

согласувам 

Делумно 

се 

согласувам 

Не се 

согласувам 

Воопшто 

не се 

согласувам 

НЗ БО 

  

Граѓанските организации ги 

оспособуваат граѓаните (едукација 

и оспособување) 

1 2 3 4 99 0 

  

Граѓанските организации 

обезбедуваат услуги за 

општествените потреби 

(образование, здравство, 

домување) 

1 2 3 4 99 0 

  

Граѓанските организации работат 

на задоволување на итните 

општествени потреби 

1 2 3 4 99 0 

  
Граѓанските организации имаат 

влијание во општеството 
1 2 3 4 99 0 

  

Граѓанските организации имаат 

влијание во креирањето на јавните 

политики 

1 2 3 4 99 0 

 

П 6. Со која од следните изјави најмногу се согласувате, (еден одговор) 

Политичките партии и лидери... 

1 -  Ги почитуваат и водат сметка за ставовите на граѓанските организации и ги вклучуваат во 

носењето одлуки на национално и локално ниво. 

2 -  Кога имаат партиски интереси ги присвојуваат ставовите на граѓанските организации, а кога 

немаат интерес ги осудуваат како блиски на другата страна. 

3 -  Основаат граѓански организации зад кои се кријат и ги користат како свои гласноговорници 

99 -   Не знам (НЕ ЧИТАЈ) 

0 -  Без одговор (НЕ ЧИТАЈ) 

 

 

П 6. Колку доверба имате во граѓанските организации кои делуваат во една од следниве области?  

 
 Целосна 

доверба 

Делумна 

доверба 

Делумна 

недоверба 

Целосна 

недоверба 
НЗ БО 

 Демократија и владеење на правото 1 2 3 4 99 0 

 
Човекови права (деца, стари лица, лица 

со хендикеп, ЛГБТИ) 
      

 Жени и родови прашања 1 2 3 4 99 0 

 Животна средина и природа (екологија) 1 2 3 4 99 0 

 Меѓуетнички односи 1 2 3 4 99 0 

 Социјална грижа, хуманитарни 1 2 3 4 99 0 

 Развој на граѓанското општество 1 2 3 4 99 0 

 Рурален развој 1 2 3 4 99 0 

 Образование, наука и истражување 1 2 3 4 99 0 

 Информации, комуникации и медиуми 1 2 3 4 99 0 

П 7 Колку доверба имате во ГО од македонската дијаспора? 

 
 Целосна 

доверба 

Делумна 

доверба 

Делумна 

недоверба 

Целосна 

недоверба 
НЗ БО 

  1 2 3 4 99 0 

П 8 Дали знаете за личности или организација од дијаспората што придонеле за вашата 

заедница? 

1 -  Не 

2 - Да  

99 - Не знам (НЕ ЧИТАЈ) 

0 - Без одговор (НЕ ЧИТАЈ) 

Доколку одговоривте со ДА, Ве молиме наведете пример: 

_____________________________________________________ 

П 9. Наведете една или повеќе успешни граѓански организации (кои придонесуваат кон 

позитивни општествени вредности) (активни, постигнуваат резултати и сл.) кои ги 

познавате:  

 

 

 

99 - Не знам (НЕ ЧИТАЈ) 

0 - Без одговор (НЕ ЧИТАЈ) 

 

П 10. За секое од долу наведените подрачја, наведете по три организации во Македонија, 

кои според вашето мислење придонесуваат во решавање на општествените приоритети: 

 

  НЗ БО 

 Борба против сиромаштијата: 99 0 

 Економски развој, вработување и развој на малите и средни претпријатија: 99 0 

 Локалниот и во руралниот развој:  99 0 

 Развој на демократијата и владеење на правото:  99 0 

 Заштита на човековите права: 99 0 

 Борба против корупцијата: 99 0 

 Јакнење на граѓанското општество: 99 0 

 Градењето мултикултурно општество: 99 0 

 Промовирањето на родова еднаквост и рамноправност: 99 0 

ПРИЛОГ 2. Структура на примерокот 

Пол %  Место на живеење % 

Маж 49,7  Рурално (село)  34,4 

Жена 50,1   Урбано (град)  38,0 

Не сака да одговори 0,2   Скопје 27,6 

Возраст %   Месечни приходи % 

18-29 22,5   1 - 6000 ден. 1,0 

30-39 20,6   6001 – 9000 ден. 2,5 

40-49 19,0   9001 – 12.000 ден. 6,7 

50-64 20,2   12.001 – 15.000 ден. 11,9 

65+ 17,8   15.001 – 18.000 ден. 8,7 

Етничка припадност %   18.001 – 24.000 ден. 13,3 

Македонец/ка 70,7   24.001 – 30.000 ден. 11,2 

Албанец/ка 24,2  30.001 – 40.000 ден. 7,5 

Турчин/ка 1,8  40.001 – 50.000 ден. 12,8 

Ром/ка 2,0  50.001 – 60.000 ден. 7,1 

Србин/ка 0,6  60.000+ ден. 4,1 

Бошњак/чка 0,4  Не знае  2,1 

Друго 0,1  Одбива да одговори 11,1 

Не сака да одговори  0,2  Политичка ориентација % 

Религиска припадност %  1 - Лево  6,6 

Православна  63,1  2  5,6 

Исламска 27,9  3  9,6 

Католичка 8,5  4  14,9 

Друга 0,3  5  19,4 

Не сака да одговори  0,2  6  10,6 

Религиозност %  7  7,3 

Религиозна личност  82,6  8  3,6 

Нерелигиозна личност 13,1  9  1,0 

Атеист 0,5  10 - Десно 4,4 

Не сака да одговори  3,8  Не знае  7,0 

Работен статус %  Без одговор  10,1 

Вработен во јавен сектор 19,8  Симпатизер на политичка партија % 

Вработен во приватен сектор 26,4  ВМРО-ДПМНЕ 19,8 

Вработен во граѓански сектор 3,0  СДСМ 14,2 

Студент 6,0  ДУИ 10,2 

Ангаржиран/а во домашни обврски 5,6  Други 15,5 

Невработен 16,2  Не сум симпатизер на политичка 
партија 

36,3 

Пензионер 18,1  Не знае /Без одговор  4,0 

Земјоделец  3,0  Регион % 

Друго 0,5  Скопски 30,2 

Не сака да одговори  1,6  Југоисточен 8,9 

Социјален статус (самоперцепција) %  Источен  8,6 

Висока класа 2,7  Североисточен 8,1 

Повисока средна класа 25,1  Вардарски  7,0 

Пониска средна класа 37,5  Југозападен  10,0 

Работничка класа 25,1  Полошки  16,1 

Пониска класа 7,3  Пелагониски 11,0 

Не знам  0,5    

Без одговор  1,7    

Образование %    

Незавршено основно  2,0    

Основно 14,9    

Средно 57,4    

Вишо, високо 23,5    

Магистерски студии  2,2    

Профил на издавачот  
 

Македонскиот центар за меѓународна соработка (МЦМС) веќе 

29 години е значаен актер на граѓанското општество во 

Македонија и во регионот, заснован на вредности и интереси и 

нивно застапување и влијание врз општеството.  

Визијата на МЦМС е мир, хармонија и просперитет на луѓето во 

Македонија, на Балканот и глобално. МЦМС ја дефинира 

својата мисија да предводи промени со нови и алтернативни 

решенија на општествените проблеми.  

МЦМС дејствува во секторите на развој на граѓанското општество, добро владеење 

(антикорупција), социјална инклузија (реинтеграција и рехабилитација на ранливи 

категории граѓани, недискриминација и деполаризација), евроинтеграции, итни 

општествени предизвици и зелена агенда. Од 1993 г. МЦМС спроведе повеќе од 1.690 

проекти со вкупен буџет од над 65,5 милиони евра. 

Продолжи со читање 

• Стојанова, Даниела (2015) „Довербата во граѓанското општество“  

• Нурединоска, Емина, Кржаловски, Александар, Стојанова, Даниела (2013) 
„Довербата во граѓанското општество-2013“ - https://mcms.mk/mk/za-nasata-
rabota/istrazuvana-i-publikacii/1436-doverbata-vo-gragjanskoto-opstestvo-2013.html  

• Клековски, Сашо, Стојанова, Даниела, Јаковлеска, Гонце, Нурединоска Емина 
(2011) „Долг пат до поголем граѓански ангажман – Аналитички извештај“, - 
https://mcms.mk/mk/za-nasata-rabota/istrazuvana-i-publikacii/1140-dolg-pat-do-

